
PML.nr.555/2024
NE EMER TE POPULLIT

Gjykata Supreme e Kosovés — kolegji i pérbéré nga gjyqtarét, Agim Maligi kryetar i kolegjit,
Afrim Shala dhe Mejreme Memaj anétaré, me bashképunétoren profesionale Qefsere Berisha,
né céshtjen penale kundér té pandehurit F. M., pér shkak té veprés penale vrasje me dashje
eventuale nga neni 172 lidhur me nenin 21 par. 3 té Kodit Penal té Republikés sé Kosovés
(KPRK), duke vendosur pérkitazi me kérkesén pér mbrojtje té ligjshmérisé té mbrojtésit té té
pandehurit, paraqgitur kudér aktvendimit té Gjykatés Themelore né Prishtiné — Departamenti i
Krimeve té Rénda, PKR.nr.554/2022 té datés 12.07.2024 dhe aktvendimit té Gjykatés sé Apelit
té Kosovés PN.1.DKR.nr.737/2024 té datés 02.08.2024, né seancén e kolegjit t&é mbajtur mé
06.09.2024, mori kété:

AKTGIJYKIM
I. Me miratimin e kérkesés pér mbrojtje té ligjshmérisé té mbrojtésit t€ té pandehurit F. M.,
anulohen aktvendimi i Gjykatés Themelore né Prishtiné — Departamenti i Krimeve té Rénda,
PKR.nr.554/2022 i datés 12.07.2024 dhe aktvendimi i Gjykatés sé Apelit t€ Kosovés
PN.1.DKR.nr.737/2024 té datés 02.08.2024, dhe ¢éshtja i kthehet gjykatés sé shkallés sé paré né

rivendosje.

I1. I pandehuri duhet té géndrojé né paraburgim deri né marrjen e njé vendimi té ri.

Arsyetim

Me aktvendimin e Gjykatés Themelore né Prishtiné — Departamenti i Krimeve té Rénda,
PKR.nr.554/2022 té datés 12.07.2024, té pandehurit F. M., pér shkak té veprés penale vrasje me
dashje eventuale nga neni 172 lidhur me nenin 21 par. 3 t¢ KPRK, ia ka vazhduar masén e
paraburgimit pér dy (2) muaj, nga data 13.07.2024 e deri me datén 12.09.2024, masa e
paraburgimit i éshté vazhduar konform dispozités sé nenit 184 par. 1 dhe 2 pika 1.2.1 dhe 1.2.2
té Kodit té Procedurés Penale (KPP).

Né procedurén ankimore Gjykata e Apelit e Kosovés, me aktvendimin PN.1.DKR.nr.737/2024
té datés 02.08.2024, e ka refuzuar ankesén e mbrojtésit té té pandehurit si té pabazuar dhe e ka
vértetuar aktvendimin e shkallés sé paré.

Kundér kétyre aktvendimeve kérkesé pér mbrojtjen e ligjshmérisé ka ushtruar mbrojtési i té
pandehurit F. M. av. Labinot Buzuku, pér shkak té shkeljes sé ligjit penal, shkeljes esenciale té
dispozitave té procedurés penale dhe shkeljeve té tjera té dispozitave té procedurés penale ku
shkeljet e tilla kané ndikuar né ligjshmériné e vendimit gjyqgésor, me propozim gé Gjykata
Supreme e Kosovés ta aprovojé kérkesén pér mbrojtje té ligjshmérie si té bazuar, té& ndryshojé
aktvendimet e kundérshtuara dhe t€ pandehurit t’i ndérpritet masa e paraburgimit ose ndaj tij té
caktohet masa e arrestit shtépiak, pasi gé masa e paraburgimit i &shté vazhduar deri mé tani pa
asnjé bazé ligjore.

Kryeprokurori i Shtetit té Kosovés, me parashtresén KMLP.111.nr.231/2024 e datés 05.09.2024,
ka propozuar gé kérkesa pér mbrojtjen e ligjshmérisé té refuzohet i e pabazuar.

Gjykata Supreme e Kosovés né seancén e kolegjit, shqyrtoi shkresat e késaj ¢éshtjeje juridiko-
penale dhe pas vlerésimit té pretendimeve gjeti se:

- kérkesa pér mbrojtje té ligjshmérisé éshté e bazuar.

Mbrojtési i té pandehurit né kérkesén pér mbrojtje té ligjshmérisé thekson se aktvendimet e
kundérshtuara jané té paarsyetuara dhe kundérthénése me vetveten, u mungon vlerésimi i drejté
dhe i gjithanshém i fakteve dhe rrethanave me rastin e konstatimit té ekzistimit té arsyeve ligjore
pér vazhdimin e paraburgimit. Té pandehurit masa e paraburgimit i éshté vazhduar pa asnjé bazé
ligjore, duke shkelur né ményrén mé té réndé té drejtat e té pandehurit.

Gjykata Supreme vleréson se jané té bazuara pretendimet e mbrojtésit té té pandehurit se
aktvendimet e kundérshtuara me kérkesé jané té pérfshira me shkelje esenciale té dispozitave té
procedurés penale nga neni 384 par. 1 nén-par. 1.10, té KPP, pasi qé gjykatat e instancave mé té
uléta nuk kané béré pérshkrimin e provave respektivisht nuk kané dhéné arsye dhe nuk i kané
specifikuar rrethanat dhe provat konkrete kur té pandehurit ia kané vazhduar masén e
paraburgimit nga neni 184 par. 1 nén-par. 1.1, e 1.2, pika 1.2.1, dhe 1.2.2 té€ KPP.

Né aktvendimet e atakuara vetém jané pérshkruar veprimet pa e zbatuar dispozitén ligjore té

nenit 184 té& KPP, lidhur me kushtet e nevojshme e té vecanta pér vazhdimin e paraburgimit, pa
I specifikuar ato mé detaisht dhe mé konkretisht, e té cilat fakte té specifikuara e té konkretizuara,

do té arsyetonin dhe mbéshtesnin rrezikun e ikjes, ndikimit né prova dhe rrezikun e ndikimit né
déshmitaré.

Né arsyetim lidhur me rrezikun e ikjes thuhet se ekziston rreziku potencial gé i njéjti mund té
arratiset pér t’iu shmangur organeve té drejtésis€ me gené se kemi t€ b&jmé me vepér penale me
rrezikshméri té larté, pér té cilén parashihet dénim i ashpér, dhe mbéshtetur né kéto rrethana, té
cilat véné né pah rrezikun e ikjes apo edhe shmangies sé thirrjeve nga gjykata dhe prokuroria,
me géllim té shmangies nga pérgjegjésia penale, rezulton se pérmbushin standardet e késaj baze
ligjore pér vazhdimin e masé sé paraburgimit. Rrezikshméria e veprés penale dhe ashpérsia e
prejudikuar e dénimit si dhe se i pandehuri né kété fazé té procedurés penale, do té fshehg,
ndryshoj apo falsifikojé provat duke ndikuar né déshmitaré (duke i cituar), pasi qé té njéjtit jané
zyrtaré policoré té té njéjtit stacion policor, rreziku pér té ndikuar tek njéri tjetri éshté shumé i
madh, nuk po dihet se ¢ka do té ndryshojé apo falsifikojé apo a do té ndikohen déshmitarét né
njéri tjetrin apo i pandehuri né déshmitaré, kur dihet fakti se té gjithé jané zyrtaré policoré dhe
mundésia e ndikimit né ta e sidomos edhe fakti se procedura penale éshté né fazén e shqyrtimit
gjyqésoré dhe se déshmitarét jané dégjuar, nuk jané baza pér vazhdimin e masé sé paraburgimit,
sidomos fakti se i pandehuri ndodhet nén masén e paraburgimit nga data 19.02.2022 e tutje.

Né rivendosje, gjykata e shkallés sé paré duhet t'i vlerésoj té gjitha rrethanat e rastit konkret,
duhet té arsyetojé konkretisht vazhdimin e masés sé paraburgimit, dhe nése ka bazé, mé pastaj
té arsyetojé ku mbéshtetet rreziku real i ikjes, mundésia e ndikimit né prova si dhe déshmitaré e
pastaj té merr vendim né kété céshtje duke dhéné arsye té qgarta dhe konkrete lidhur me
vazhdimin e masés sé paraburgimit, respektivisht provat dhe arsyet konkrete e specifike gé e
mbéshtesin rrezikun e ikjes, ndikimit né prova dhe ndikimit né déshmitaré.

Pér kété arsye, kolegji i késaj Gjykate, konform nenit 438, paragrafi 1 pika 1.1, t¢ KPP, aprovoi
kérkesén pér mbrojte té ligjshmérisé dhe vendosi si né dispozitiv té kétij aktgjykimi.
GJYKATA SUPREME E KOSOVES PRISHTINE

Pml.nr.555/2024, me daté 06.09.2024

Bashképunétorja profesionale Kryetari i kolegjit,
Qefsere Berisha Agim Maliqi

